
   Библире каланă теççĕ:

«Пурнăç Çĕр çинче пĕтет».

Çылăхсемшĕн-элекçĕн

Ун патне пырать этем.



Вăттисем пире чараççĕ

«Çылăха ан кĕр» тесе.

Пурпĕр сĕмсĕрсем тытаççĕ

Мăрчама усал ĕçе.



«Ан вăрла» тесе каланă

Пĕр-пĕрне мĕн авалтан.

Пурпĕрех-çке ал хыпанĕ

Уйрăлмасть хăш ывăлтан.



Эс «суя çур пурнăç» тетĕн,

Улталан кула-кула.

Çавна май тек кĕскететĕн

Çĕр çинчи кунна-çулна.



Асатте ялан калатчĕ:

«Чухăна пулăшмалла».

Пуянсем çакна манаççĕ,

Сĕтĕреç тамăкалла.



Вăйлисем текех хĕсеççĕ

Пур çĕрте вăйсăррине.

Туршăн та, кĕç ӳкереççĕ

Вут ăшне Çĕр чăмăрне.



Тăвансемĕр, ан пулсамăр

Хапсăнчăк мăриккан пек.

Чыслă пулăр, ан кăтартăр

Хамăра нихçан инкек.

  